ՏԵՂԵԿԱՆՔ 
«ԱՊՀ մասնակից պետությունների մտավոր սեփականության շուկայի ձևավորման և զարգացման մասին» համաձայնագիրը ստորագրելու նպատակահարմարության մասին
«ԱՊՀ մասնակից պետությունների մտավոր սեփականության շուկայի ձևավորման և զարգացման մասին» համաձայնագրի (այսուհետ՝ Համաձայնագիր) ստորագրումը պայմանավորված է ԱՊՀ մասնակից պետությունների մտավոր սեփականության շուկայի ձևավորմանն ու զարգացմանն ուղղված համատեղ գործողությունների իրականացման անհրաժեշտությամբ։

Համաձայնագրի նպատակն է Համաձայնագրի մասնակից պետություններում ստեղծել նորարարական գործունեության արդյունավետության բարձրացման համար բարենպաստ պայմաններ, նպաստել մտավոր սեփականության իրավունքների առևտրայնացմանը, ինչպես նաև ապահովել պայմաններ մտավոր սեփականության օբյեկտների օգտագործման արդյունավետության բարձրացմանն ուղղված խնդիրների հաջող լուծման համար։ 
Համաձայնագրով նախատեսվում է ԱՊՀ մասնակից պետությունների մտավոր սեփականության շուկայի ենթակառուցվածքի ձևավորում ու զարգացում, մտավոր սեփականության պահպանության, պաշտպանության և կառավարման բնագավառում մասնագետների վերապատրաստում, ԱՊՀ մասնակից պետությունների մտավոր սեփականության շուկայի ինտեգրում համաշխարհային նորարարական համակարգին՝ հաշվի առնելով ԱՊՀ մասնակից պետությունների ազգային շահերը։ 

Համաձայնագրի ստորագրումը կնպաստի մտավոր սեփականության օբյեկտների նկատմամբ իրավունքների գնահատման համակարգի ստեղծմանը, մտավոր սեփականության օբյեկտների նկատմամբ իրավունքների կառավարման համակարգի կատարելագործմանը, առևտրայնացման իրավական, ֆինանսական, կազմակերպչական մեխանիզմների միջպետական համակարգի ստեղծմանը:
 Հաշվի առնելով վերը նշվածը՝ Հայաստանի Հանրապետության տնտեսական զարգացման և ներդրումների նախարարությունը նպատակահարմար է գտնում սույն Համաձայնագրի ստորագրումը:

